
Máis dunha vintena 
de libros publicados -
Fridom Spik, Casa 
Skylab, Cabaret Voltaire, 
Todo a cen, A rutina cor-
saria e Plastilina nos 
pulmóns, entre outros- 
avalan o quefacer litera-
rio de Jaureguizar e o 
converten nun referen-
te dun modo de novelar 
popular no que as rela-
cións humanas acadan 
un papel preponderan-
te. 

O contador de estre-
las, novela que vén de 
ser publicada por Alfa-
guara Obradoiro, non é 
allea a esta considera-
ción e pon de manifes-
to unha vez máis que o 
mundo dos sentimen-
tos convértese nun dos 
medios máis excitantes 
nos que pugnan por 
aflorar as paixóns máis 
fortes, os instintos máis 
primarios ou os com-
portamentos máis in-
sospeitados. Un poder 
sobrenatural prende na 
cerna do corazón e aso-
laga o individuo ata 
deixalo sen a capacida-
de de razoar necesaria 
para afrontar a vida con 
certa claridade de 
ideas. 

Os meses de xullo e 
agosto van ser para An-
tía especiais por varios 
motivos. A nivel persoal 
experimenta sensa-
cións xamais vividas, a 
nivel familiar descobre 
que algún episodio do 
seu pasado non se 

axusta á realidade que 
ela coñecía e mesmo a 
nivel social comeza a 
considerar o trato desi-
gualiraio ao outro ou a 
imaxe sobrevalorada 
de quen se agocha tras 
unha fachendosa vesti-
menta. 

É un verán para a ra-
paza de quince anos 
protagonista da histo-
tria no que percibe que 
aquilo que o afastaba 
da nai agora as une, que 
as apariencias son, a 
miúdo, enganosas e que 
é necesario ollar a vida 

coa perspectiva abonda 
para non abandonarse 
ao abismo dos senti-
mentos superficiais. 

Atribuamos ou non á 
ficción determinadas 
pasaxes do libro, o certo 
é que varios son os as-
pectos que manteñen 
aceso o interese pola 
lectura; aqueles que te-
ñen que ver coa rela-
ción nai-filla, pouco ex-
plorada ao comezo e 
excesivamente franca 
cara ao final, a atrac-
ción polo que é novido-
so ou a preocupación 
polo medio natural. 
Mais varios tamén son 
os feitos que desbara-
tan a historia ou, cando 
menos, resultan máis ca 
rechamantes; o engano 
como procedemento 
empregado para captar 
a atención de alguén e 
para facer mal, a mani-
pulación a que se so-
menten persoas adul-
tas, as funcións/com-
portamentos atribuídos 
a rapaces cáseque im-
posibles ou o rancor co-
mo arma política-so-
cial. 

Á novela ingredien-
tes atractivos para o lec-
tor mozo non lle faltan; 
canto a un pouco de 
coherencia, penso que 
un chisco. 
JAUREGUIZAR, O 
contador de estrelas, Ed. 
Alfaguara/ Obradoiro, 
Santiago de 
Compostela, 2009, PVP. 
8,50€

Mundo de 
sentimentos 

Certa falta de coherencia 
MARÍA NAVARRO

Grisela é un conto 
para primeiros lectores 
baseado na importan-
cia de estar contentos 
con quen somos. Como 
nunha fábula moderna 
protagonizada por un-
ha ratiña que non está 
conforme co seu aspec-
to e escollendo unha 
estrutura repetitiva, An-
ke de Vries (Inglaterra, 
1936), autora de máis 
de sesenta obras infan-
tís traducidas a oito lin-
guas diferentes que lle 
valeron o recoñece-
mento da crítica e ga-
lardóns tan importan-
tes como o Lapis de 
Prata holandés ou a 
Mención de Honor no 
Premio Europeo de Li-
teratura Xuvenil , tenta 
contribuír no rexeita-
mento dos complexos 
e das sutís (ou non) ata-
duras estéticas da so-
ciedade dende a base, 
isto é liberar os cativos 
e as cativas dos prexuí-
zos producidos polas 
modas e as estritas con-
vencións na imaxe. 

Escolle unha perso-
naxe feminina, entén-
dese con isto que con-
sidera as mulleres co-
mo o xénero máis ata-
cado polos devanditos 
problemas e xa que lo-
go o máis susceptible 
de padecelos, mais es-
colle unha ratiña, Grise-
la, poida que movida 
por unha evocación á 

ratiña presumida ou á 
facilidade que dá 
exemplificar con ani-
mais, para protagonizar 
o relato. Unha ratiña in-
feliz co seu aspecto que 
tenta cambialo con pin-
turas de diferentes co-
res, mais estas tentativas 

cromáticas so conse-
guen provocar o riso e 
as burlas dos que a ob-
servan estrañados. Fi-
nalmente a aparición 
dun ratiño que a admi-
ra fará que Grisela se 
sinta orgullosa de quen 
é. 

Un conto sinxelo, 
con contido positivo 
dende o punto de vista 
didáctico pero ao tem-
po dotado de certa am-
bigüidade, pois se ben é 
certo que Grisela acep-
ta ser quen é, tamén o é 
que non o fai até que 
un ser do sexo contra-
rio a fai sentir especial. 
Polo que se pode en-
tender que a ratiña re-
xeita esas cores que re-
presentarían simbolica-
mente o burka de Occi-
dente mais a súa sumi-
sión a unha aprobación 
por parte do macho se-
gue patente. 

Un tema complexo 
de tratar que fai que a 
autora quede no super-
ficial e manteña así  ar-
quetipos que cumpriría 
desbotar tales como a 
heterosexualidade que 
subxace no texto.As 
ilustracións de Wille-
mien Min completan o 
escrito, ás veces pouco 
concreto polo que exis-
te un enriquecemento 
mutuo entre a compo-
ñente plástica e a litera-
ria –estas non serían 
tan valiosas separadas 
como o son xuntas- pa-
ra achegar un volume 
interesante sobre todo 
dende o punto de vista 
temático. 
VRIES, Anke de/MIN, 
Willemien, Grisela, 
Faktoria K, Vigo, 2009, 
PVP.  13€

Fábula 
moderna 

Con contido positivo 
PAULA FERNÁNDEZ

ANDEL DE NOVIDADES 
M. BLANCO RIVAS

A Guerra da Independencia 
Xosé Ramón Barreiro Fernández 

Edicións Xerais. 20€

Os estudos sobre a 
Guerra da Independencia 
en Galicia están guiados 
por dúas liñas de investi-
gación: a ideolóxica e a 
militar. Nesta 
perspectiva do-
minante sem-
pre cobra espe-
cial protagonis-
mo o mundo 
militar e os per-
sonaxes marca-
dos polo con-
ser vador ismo 
da época. Fron-

te desta visión ideoloxiza-
da, o autor descóbrenos o 
protagonismo do pobo or-
ganizado en alarmas e 
mandadas por caudillos 

populares que 
ensombrecen o 
papel do exérci-
to. En definitiva, 
a intrahistoria 
como comple-
mento da ma-
crohistoria que 
vén dominando 
a na nosa histo-
riografía.

Un conto de cegoñas 
Leticia Ruifernández/Antonio Ventura 

Editorial Galaxia. 15,50€

Os mitos relatan non só 
a orixe do mundo, dos ani-
mais, das plantas e do ho-
me, senón tamén todos os 
acontecementos primor-
diais tras os ca-
les o home che-
gou a se conver-
ter no home 
que é hoxe, é di-
cir, un ser mor-
tal, organizado 
en sociedade e 
obrigado a tra-
ballar opara vi-
vir. Un deses 

grandes mitos, sobre todo 
para os cativos, é a chega-
da dos bebés, que todas 
as culturas explican dun-
ha maneira máxica. Na 

nosa, as cego-
ñas teñen moi-
to que ver, e 
neste conto ex-
plican un gran 
segredo. Sen dú-
bida, e pola súa 
calidade de edi-
ción, un libro 
para todas as 
idades.

Andanzas de Xan Farrapeiro 
Ramón Caride/Marisa Irimia (ilustracións) 

Edicións Xerais. 8,50€

Hai moitos anos vivía 
nunha aldea de montaña 
un home moi pobre, moi 
pobre; tan pobre que non 
tiña nada: nin eidos, nin 
casa, nin seque-
ra roupa. Vestía-
se con farrapos 
e por iso lle 
chamaban Xan 
Farrapeiro. Pero 
a historia de 
Xan non é unha 
historia triste, 
trabucariamo-
nos se pensase-

mos iso. Xan era pobre pe-
ro alegre, animoso e va-
lente e ben espelido, por 
iso as cousas cambiaron 
para el cando un día que 

estaba a procu-
rar guizos e apa-
ñar piñas no 
monte atopou a 
dona dos pene-
dos, unha moza 
fermosa de pel 
alba como o lei-
te, que levaba 
un vestido rica-
mente bordado.

Baixo Miño 
Marta Dacosta Alonso 

Edicións A Nosa Terra. 7,5€

O Baixo Miño é unha 
comarca situada ao sur 
de Galiza, bañada polo río 
Miño que realiza a fun-
ción de ser a fronteira na-
tural con Portu-
gal. Unha fron-
teira que non é 
tal, como o de-
mostra a conti-
nuidade lingüís-
tica que nos 
permite atopar 
nestas terra tra-
zos fonéticos, 
léxicos e morfo-

sintácticos, como é o “teís-
mo” ou ausencia do pro-
nome che, que se aseme-
llan máis do portugués ca 
do galego normativo. Este 

pequeno volu-
me fai un per-
corrido literario 
por unha liña 
que une dous 
pobos e man-
tén vivo o patri-
monio común, 
por riba das di-
ferencia admi-
nistrativas.

